
   
 

Side 1 

 

15. marts 2022 

 

Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga 
apeqquteqaateqarpunga: 
 

Naalakkersuisunut apeqqutit:  

 

1. Suna tunngavigalugu Naalakkersuisut una siunnersuut UPA 2022-mi ullormut oqaluuserisassaniit 

peersimavaat: “Peqqinnissaqarfiup iluani napparsimasut maalaaruteqarsinnaanerat 

taarsiiffigineqarsinnaanerallu pillugit Inatsisartut Inatsisaat”?. 

 

2. Suna tunngavigalugu Naalakkersuisut siunnersuummik pineqartumik tunuartitsineq 

tunngavilersorsimanngilaat? 

 

3. Naalakkersuisut naatsorsuuteqarnerlutik assingusumik siunnersuuteqassallutik, 

taamaattoqassappallu qaqugu? 

 

4. Naalakkersuisut pineqartumut allamik paasissutissiisinnaanerlutik? 

(Inatsisartunut ilaasortaq Anna Wangenheim, Demokraatit) 

 

Tunngavilersuut 
UKA 2021-mi “Peqqinnissaqarfiup iluani napparsimasut maalaaruteqarsinnaanerat 
taarsiiffigineqarsinnaanerallu pillugit Inatsisartut Inatsisaat” siullermeerneqarnerani 
siunnersuutitsialaanera siammasissumik isumaqatigiissutigineqarpoq. Inatsisissatut siunnersuut UPA 2022-
mi aappassaaneerneqartussaagaluarpoq akuerineqarlunilu. 
 
Maanna siunnersuutitsialak Naalakkersuisuniit tunuartinneqarpoq. 
 
Nuannaarutissaassagaluarpoq Peqqinnissamut Naalakkersuisoq inatsisissatut siunnersuummik 
tunuartitsinermini ammasumik tunngavilersorsimasuugaluarpat, kisiannili maanna Naalakkersuisut 
aalajangerneqarsimasunik matoqqasumik ingerlatsinissartik toqqaqqissimavaat. Tamanna akulikippallaanik 
pisarpoq, inuiaqatigiillu nalornilernerannik kinguneqartarluni. Tamanna akuerineqarsinnaanngilluinnarpoq. 
 
Maanna Naalakkersuisut sakkortuumik piumaffigerusuppakka namminneq kajumissutsiminnik 
ammanerusumik ingerlatsinissaat, siunissami apeqquteqartariaqartarnikka pisariaqannginnerussapput. 
 
Apeqqutit ullut qulit suliffiusut iluanni akineqareersimanissaat kissaatigaara. 

